REVIEW...

Juan 8:1-11

® JuaN 7:1-53 - S1 JESUS NAG ATTEND SA PISTA SANG TOLDA...

o Indi siJesus makalakat-ang mga leader gusto magpatay sa lya kay gin-ayo niya ang

lupog...

Naglakat Siya nga sekreto-sa tunga tunga sang pista-nagtindog Siya kag nagtudlo!
Ang mga kadam-an natingala nga wala ang mga leader naghambal...
o Ang mga relihiyoso nga mga leader nagpadala soldado sa pag dakop kay Jesus...
Naghambal si Jesus sa mga tawo-nga ang lya tion dali nalang-mabalik Siya sa langit...
Sa katapusam sang pista si Jesus nagtindog-‘Kun ikaw nauhaw magpalapit sa Akon!’
Ang lya buot silingon ang bato sa kamingawan- si Jesus naghatag tubig sang kabubhi!
o Lain lain ang reaksyon sang mga tawo sa tudlo ni Jesus...
Ang iban nagtuo/ ang iban may pamangkot...
Ang iban indi mamati/ ang mga soldado nadala sa mga leaders...
Si Nicodemus lang ang nagtindog kay Jesus- dugay lang pero ang iya pagtuo nagbakod!

PAGHUKOM KAG GRASYA... (3 KA BUTANG)

e Juan8:1-11..

o Damo pamangkot sa sini nga bahi sang libro ni Juan...
Ang problema ang una nga kopya sang Libro ni Juan wala ini nga istorya...
May 2 ka haom haom parti sini nga istorya...

-Ang storya gindugang mga 300 ka tuig nagligad sa istorya sa kabuhi ni Jesus...
Buot silingon indi ini tuod nga istorya halin sa kabuhi ni Jesus-ginhimo himo lang...
Ang problema sa ini nga pinsar nga ang Pulong sang Dios indi masaligan...

Kun ang isa ka bahin sang Biblia indi tuod-indi na mapatihan ang tanan nga nasulat!
Pero ang Dios makasarang sa pagtipig sang lya Pulong-kag ang tanan Kamatuoran!
II Timoteo 3:16 - “All Scripture is inspired by God - and teaches us what is true...”

- Ang storya wala nasulat tungod sang kaundan sini...

Buot silingon ang sang una nga nag kopya ginkuha ang istorya kay daw nagasugot sa
pagpanginlalaki...

Ang natabo siguro-ang ini nga istorya ginkuha kay wala nila ini naintiendihan...
Wala ini nagasugot sa pagpakasala-parti ini sa pagpatawad/kag pagtalikod sa sala!
Damo nga mga simbahan ginalaktawan ang ini nga bahin sang Biblia...

Ang nami nga dinalan ang natudlo- ang bug-os nga dinalan sa Biblia napabay-an.
Ang kamatuoran sang Dios makita sa kabug-usan sang Biblia-indi lang bahin...
Binuhatan 20:27 - “For I have not shunned to declare to you the whole counsel of
God.”

® 1°" - ANG BABAYI NADAKPAN NGA NAGPANGINLALAKI... VS. 1-5
o 1% -SiJesus nagtulog sa langit sa Bukid sang Olibo... vs. 1-2
Siguro sa balay ni Maria/Martha/kag ni Lazarus-bahin sang Betania...

Sang dason nga adlaw nagbalik Siya sa templo



Sa tion ni Jesus ang nagatudlo gatindog kag ang mga tawo gatindog...
Para ang nagapamati indi matulugan-testngi tulog samtang gatindog!

= Siguro ang ini nga istorya natabo sa dason nga adlaw tapos ang pista sang Tolda...

Gintingwaan nila nga dakpon kag patyon Siya-pero si Jesus nagbalik liwat!
Kanami sang pagkamatutom ni Jesus-wala sang makapahipos sa lya...

Kun manugid ka sa iban parti kay Jesus-kag wala sila nagbaton sina nga adlaw...
Dason naman nga adlaw, sugidan mo sila liwat-sulit-sulit indi mag-untat!

o 2" -Ang mga gasulat sang Layi kag Parisea nagdala sang babayi nga nadakpan nga
nagpanglnlalakl vs. 3-5
Ang Layi gamando sa babayi nga batohon asta mapatay - Deuteronomio 21:21...

Ang Layi ni Moises athag nga pinahan sang iya pagpanginlalaki...
Seryoso ang Ginoo sa sala-damo konsekwesnya ang natudlo para magbalaan kita...
Kun seryoso ang sala-gahalong ang mga tawo nga maghimo sala-kay ang pina
sakit...

* Pero may problema-ang babayi nga nadakpan-ang lalaki ya diin?

Deuteronomio 21:22 - “Committing adultery, both he and the woman must die...”
Ang layi nahambal nga ang babayi kag lalaki dapat batohon asta mapatay...
Ano ang rason ngaa ang mga leader kabalo kun diin ang babayi...

Kay ang lalaki nga nagpakasala upod sa babayi isa sa ila nga mga Pariseo...

Amo ina ang rason ngaa ang babayi lang -kag indi ang lalaki ang gindakop!

® 2" - KUN SIN-O WALA SALA-SIYA UNA HABOY BATO... VS. 6-9
o 1°-‘Ano imo mahambal’-ang mga leader gusto nga testingan si Jesus... vs. 6

* Galaom sila nga dakpon siya sa indi pagsunod sa Layi ni Moises-para kondinahon Siya!

= Sila mismo kabalo nga indi si Jesus mag kondena sa babayi sa kamatayon...

= Gapinsar kita nga ang Ginoo akig-handa mag bakol sa aton mga sala...

= Indiina tuod-gusto Niya nga patawaron kita...

= Gintugyan ni Jesus ang Iya kabuhi sa aton-para indi kita magbayad sang aton sala!
o 2" -Wala sila ginsabat ni Jesus-sang namilit sila-siling Niya-‘kun sin-o wala sala...’

* Nagluhod Siya kag nagsulat sa balas...

Biskan wala kita kabalo kun ano lya ginsulat-siguro ang mga sala sang mga tawo...

e Amo lang ini sa Biblia nabasahan parti kay Jesus nga nagsulat...

Kag nahambal nga may lista siya sang mga sala sang naga panginwala sa lya...

* Tanan kita sa pila ka adlaw matindog sa atubang ni Jesus - Pahayag 20:11-12...

May 2 ka libro nga abrihan -‘Ang libro’ kag ang ‘Libro sang Kabuhi'...
Kun ang imo ngalan nasulat sa Libro sang Kabuhi-ang libro abrihan...
Nalista ang tanan nga imo ginhimo-imo ginhambal-imo ginpinsar!
Kag hukman ikaw sang imo ginhimo-ang tanan nga nasulat sa Libro...

= Halin sa tigulang asta sa bata naghalin...
e Ang tigulang una naglakat-kay dugay na sila sa kalibutan mas damo ila sala!

Pero sa katapusan wala may nagpabilin-kay tanan may sala!
Roma 3:10 - “No one is righteous— not even one.”

o 3™ - Ang punto ni Jesus-maghalong -kun maghukom sa iban



Lucas 6:27 - “Do not judge others, and you will not be judged. Do not condemn

others, or it will all come back against you. Forgive others, and you will be forgiven.

Hapos lang magtudlo sang sala sang iban-pero ang apat ka tudlo gabalik sa aton!
Damo subong ang nagaguba sang iban-para nga sila maayo tan-awon...

Na notisyahan mo nga damo ga kutso kutso parti sa gapakasala...

Nga daw sila kuno mas matarong-mas maayo ko ya-siya sobra na gid...

Kun gusto mo taas tan-awon-tindog ka sa nubo/- magputi-tupad ka sa itom...
Gusto mo mas maayo ka sa iban-isugid mo ang sala sang iban nga makasasala...
Ang naistoryahan ta gatudlo man sa aton-tanan kita makasasala!

Ang aton balibad nga nabuligan naton ang iban amo na nga natudlo naton ang ila sala...

Ang aton nga tagipusoon una ang usisaon naton antis iya sang iban...
Ang imo nga sala unaha kuha dason magbulig sa iban...

Imbis nga maghukom-magpatawad- Mateo 18:23-35

May suluguon nga may utang sa Iya amo 8 ka milyon ka peso-indi siya kabayad...
Pero wala siya ginpabayad sang iya utang-ginpanas ang listahan...

Pero ang tawo nga ginpatawad-ginsukot ang iya migo nga 100Pesos ang utang...
Kun huptan naton ang ginhimo sang iban sa aton-gusto naton hustisya...

Gusto naton nga bayaran ang tanan nga gin utang nila sa aton...

Ang aton problema kay ang ila ginhimo sa aton aton napinsar...

Dapat pinsaron man naton kun ano ang aton ginhimo sa iban...

Nabal-an sang amo nga nanukot ang ginpatawad. ..
Kay kabaton kay kaluoy dapat ginakaluuyan mo man ang iban...

Paano ka indi kapatawad sang gamay nga utang nga ikaw ginpatawad sang dako...
Pinsaron naton nga dako ang ginpatawad ni Jesus-tanan ginpatawad Niya...
Paano Kkita indi kapatawad sa aton utod nga gamay lang ang ila utang sa aton...

Kun naintiedihan gid sa aton tagipusoon daw ano kadako ang ginpatawad sa aton...

Paano kita indi kapatawad sa iban halin sa aton tagipusoon!

® 3" - Si JESUS NAGTANGLA-KAG ANG BABAYI NALANG BILIN... vs. 10-11
o 1% -SiJesus namangkot sa babayi-‘sa diin na ang nag akusar sa imo’...
Wala na sang tawo-si Jesus nagtindog sa iya tupad- wala sang may naghukom sa iya!

Ang Ginoo nagapatawad sa aton tanan nga sala-nagbayad para kita may kabuhi...
Ang Ginoo gapatawad sang aton sala-kag padayon sa tanan nga tion!

Ang tawo indi maka akusar batok sa aton-kay ang Ginoo ang nagtubos sa aton...

Ang mga tawo namian maghukom-abtik kakita kun sin-o may sala...
‘Kadto ka sa simbahan-nagatuo ka kay Jesus-kag amo na imo nahimo...’

Ang kalibutan gapinsar nga ang mga Kristohanon perpekto-mga santo lang gasimba.

Ang simbahan indi para sa mga santo-hospital ini sa mga makasasala...

Wala ka gatingal nga ang mga masakiton ga pa ospital-ukon makasasal sa simbahan!

Mga Kristohanon indi perpekto-ginpatawad sila-ang Ginoo ang nagtubos sa ila...
Kay ang Ginoo nagpatawad sa ila-sin-o ang pwede ka akusar sa aton...

Biskan si satanas indi maka kondena sa aton-si Jesus aton abogado...
Siya ara sa tuo nga kamot sang Dios ga depende sa aton...

e Sisatanas ang ga akusar - Pahayag 12:10 - gusto niya nga makita ka sa impierno...

Damo siya ebidensya-imo tanan nga sala/imo mahigko nga pinsar...
Pero si Jesus-aton depensa-siya ma rescue-iplastar niya ang matuod...
Ang tanan naton nga sala nabaydan na sa krus-indi na kita maghukman!
Kun si satanas maka kondena sa aton-mas ang tawo indi maka kondena sa aton...
Kun ang tawo magtingwa sa pagkondena sa aton-ang Ginoo ila kontra...
Biskan ang kalibutan mahambal may sala kita-ang Ginoo gahambal kita inosente!
May pagsalig kita sa aton paglakat kay Jesus-kay Siya ang hukom sang tanan...
Para sa lya wala kita sa sala-natinluan na kita-napatawad sang tanan nga sala!
* Ang lista sang mga tawo nga indi maka kondena sa akon-lakip akon kaugalingon...
Mabudlay mamati sa aton kaugalingon-gina kondena naton aton kaugalingon...
Ang aton konsensya hilikuton sang Espiritu sang Dios...
Wala gahambal sa aton nga indi magpakasala-kundi maghinulsol...
Ang pagkondena sang aton kaugalingon indi maayo kay napinsar lang aton sala...
Maakig lang kita sa aton kaugalingon - kay indi kita kapalayo sa sala...
Kun aton sala aton napinsar-wala kita gatan-aw kay Jesus...
Kondenahon naton aton kaugalingon biskan ang Dios gahambal nga indi...
I Juan 3:20 - “For if our heart condemns us, God is greater than our heart.”
Kun gapaluoy luoy Kkita sa aton kaugalingon kay nakasala Kkita...
Dapat ibutang aton panulok kay Jesus kag magbalik sa Iya!
o 2" -Siling ni Jesus sa babayi-‘Lakat kag indi na magpaksala’...
= Wala siya ni Jesus ginhatagan sang Layi/kamatayon-kundi Grasya/kabubhi...
e Indi ini balibad sa pagpasala nga magbalik siya sa iya daan nga ginawi-balik sa
sala...
Opurtunidad para sa iya nga magsugod bag-o nga kabubhi!
Ang iban gapamangkot-kay tungod bugana ang grasya-nga-a indi magpaksala...
Kay kun biskan ano kadako sang sala-patawadon kita sang Ginoo...
Ngaa indi nalang magpakasala-mapalangit man kita gihapon-pun-an sang grasya...
Kita nga tumuluo-gakasala-kun maghinulsol-may pagpatawad...
Lain man ya ang hungod sa buot nga sala-nga naga lubag sa sugo sang Dios...
* Paano kita nga napatawad sa sala-magpadayon pakasala- Roma 6:1...
Ang aton kabuhi sang nagatuo kay Jesus dapat lain na-bag-o na...
Kun kita naluwas-ang aton kabuhi gapakita pag bag-o - Santiago 2:17-18
Hapos lang maghambal nga may pagtuo kita kag nagapati kay Jesus...
Ang pamatuod makita sa aton buhat...
Kun hambal kita nga Kristohanon kita pero kalibutanon aton gawi-diin ang pagtuo...
Ang mangga-pwede sa ka pakilala nga lubi siya-ang bunga makapamatuod
Kun kita Kristohanon-pero gapadayon pakasala-tuod gid bala nga Kristohanon kita!
Wala kita ginpatawad ni Jesus para magpadayon pakasala...
Ginhilway niya kita para may kabuhi nga bag-o sa pagkabubhi sa Iya!



